
PAANO PUNAN ANG IYONG KALAHATIANG-TAONG ULAT SA PAGIGING KARAPAT-DAPAT/ULAT NG KATAYUAN SAR 7 
Para sa Salaping Tulong at mga Benepisyong CalFresh (Food Stamp) 

 
Itabi ang pormularyong ito upang makatulong sa iyo na punan ang iyong SAR 7 (Kalahatiang-Taong Ulat sa Pagiging  
Karapat-dapat/Ulat ng Katayuan). Kung kailangan mo ng tulong sa pagpuno ng iyong ulat, tumawag sa County. 

• Kung hindi mo ipadala ang isang kumpletong ulat, ang iyong mga benepisyo ay maaaring maantala, magbago, o  
mahinto, o maging sanhi ng isang sobrang pagbabayad na kailangan mong bayaran pabalik. Kailangan mong  
sagutin ang lahat ng mga katanungan, at maglakip ng patunay kapag ito ay hiniling namin. 

• Maglakip ng isang hiwalay na papel kung kinakailangan. 
• Ang mga katotohanang iyong iuulat ay maaaring maging sanhi ng pagtaas, pagbaba, o paghinto ng iyong mga  

benepisyo. 

MGA TAGUBILIN
Gaano Kadalas Mo Dapat Kumpletuhin ang SAR 7 
Minsan sa isang taon; (6 na buwan pagkatapos ng iyong aplikasyon/taunang pagpapanibago).  
Sasabihin sa iyo ng County kung kailan nakatakda ang iyong SAR 7. 
 
Pag-uulat Para Sa Mga Taong Naninirahan Sa Iyong Tahanan 
Kung ang iyong pamilya ay nakakakuha ng salaping tulong, iulat ang mga katotohanan 
para sa: 
• Lahat ng mga tunay na anak, ampon, at anak ng asawa. 
• Lahat ng mga tunay na magulang, ampon, at magulang ng asawa/ 
• Iba pang may tulong na kamag-anak sa kaso ng anak. 
• Iyong sarili at ang iyong asawa o nakarehistrong kapareha sa tahanan. 
• Sinuman na pansamantalang wala sa tahanan. 

 
Kung ang iyong pamilya ay nakakakuha ng CalFresh (mayroon o walang salaping tulong) 
dapat mo ring iulat ang mga katotohanan para sa: 
• Lahat ng mga anak. 
• Lahat ng mga kaugnay na matanda. 
• Lahat ng iba pang mga tao sa sambahayan na regular mong kasama na bumili at 

maghanda ng pagkain. 
 
Humihiling Upang Ihinto Ang Mga Benepisyo 
• Sa SAR 7, punan lamang ang seksiyong ihinto ang mga benepisyo kung nais mong ihinto 

ang alinman sa iyong mga benepisyo.  Lagyan ng tsek ang mga benepisyong nais mong 
tumigil, at pirmahan at petsahan ang SAR 7.  Kung nais mo lamang itigil ang ilan sa iyong 
mga benepisyo at panatilihin ang iba, dapat mong punan ang natitirang bahagi ng SAR 7. 

• Maaari mo ring ihinto ang iyong mga benepisyo sa pamamagitan ng pakikipag-ugnay sa 
County. 

• Kung hihilingin mong ihinto ang iyong salaping tulong, ang iyong Medi-Cal ay maaari ring 
tumigil o magbago.  Maaaring hindi ka maging karapat-dapat para sa Medi-Cal o maaari 
kang magbayad ng bahagi sa gastos para dito. 
 

PAANO PUNAN ANG BAWAT TANONG 
Impormasyong pantahanan (Tanong 1) 
Itala ang anumang mga pagbabago sa kung sino ang nakatira sa iyo, mga pagbabago sa iyong 
tirahan (kabilang ang mga pagbabago sa numero ng apartment) at mga pagbabago sa mga 
gastos ng pabahay mula noong huli mong pag-uulat. Kabilang dito ang: mga bagong 
ipinanganak; mga taong pansamantalang wala sa iyong tahanan; sinumang namatay, pumasok 
o umalis ng ospital o institusyon (kabilang ang bilangguan), atbp. 
 
Pagbabago ng Tirahan/Mga Gastos sa Pabahay (Tanong 2 at 3) 
Ibigay sa amin ang katotohanan tungkol sa anumang pagbabago sa iyong tirahan o numero ng 
telepono mula noong huli mong pag-uulat. Kung ikaw ay nakakakuha ng CalFresh, maaari kang 
hilingang magbigay ng patunay ng mga bagong gastos sa pabahay tulad ng upa at mga utilidad. 
Kung ang iyong mga gastos ay tumaas dahil sa paglipat, siguraduhing itala ang mga bagong 
halaga. Maaari itong magpataas sa iyong mga benepisyong CalFresh. 
 
Kahatulan, Tumatakas at Paglabag sa Parol/Probasyon (Tanong 4) 
Ang tanong na ito ay naaangkop sa sinuman na nakatira na sa iyo na ang alinman sa mga ito ay 
nangyari mula noong huli mong pag-uulat. Ito DIN ay para sa sinuman na tumira sa iyong 
tahanan na maaaring nahatulan ng isang mabigat na kasalanan na may kaugnayan sa droga na 
tumatakbo sa batas o lumabag sa parol/probasyon. Kailangan namin ang pangalan ng tao, 
lugar, at petsa ng maaresto/mahatulan. 
 
Kung naiulat mo na ang impormasyon sa County noon, hindi mo na kailangan pang iulat ang 
parehong impormasyon.  
 
Mga Gastos (Impormasyon sa CalFresh) (Tanong 5, 6, at 7) 
Ang mga tanong na ito ay maaaring baguhin ang iyong mga benepisyong CalFresh. Ang 
impormasyong ito ay maaaring babaan ang kita na aming binibilang at dagdagan ang iyong mga 
benepisyo.  Para sa mga taong 60 gulang at mas matanda o may isang kapansanan, mag-ulat 
ng anumang mga pagbabago sa iyong pansariling gastos sa medikal. Para sa alinmang 
sambahayang CalFresh, iulat ang mga pagbabago sa iyong mga gastos sa pag-aalaga ng bata 
o matandang umaasa na kinakailangan para sa trabaho o pagsasanay. Kung nagbabayad ka ng 
suporta sa bata, iulat ang anumang mga pagbabago sa halagang binayaran.  Maglakip ng 
patunay upang makita kung maaari kang makakuha ng higit pang mga benepisyo. 
 
 
 

 
 

Ari-arian (Tanong 8) 
Itala ang sinuman na nakakuha, bumili, nagbenta, nagpalit, gumastos o nagbigay 
ng anumang ari-arian. Kabilang sa ari-arian ang: lupa, bahay,kotse, kuwenta sa 
bangko, mga perang kabayaran (panalo sa lottery o casino, may bisa sa nakaraang 
seguro sosyal, at pagsasauli ng ibinayad na buwis), atbp. Isama ang mga regalo at 
pautang. Itala kung kaninong ari-arian, ang uri ng ari-arian, kailan ito nagbago at 
ang halaga ng ari-arian (“halaga” sa pormularyo). Lagyan ng tsek ang kahon para 
sa kung ano ang nangyari.  Maglakip ng patunay. 

 
Kung ikaw ay nag-ulat na at nagbigay ng patunay ng bagong ari-arian, hindi mo na 
ito kailangang iulat muli maliban kung may pagbabago.  

 
Kita sa Trabaho (Tanong 9) 
Itala ang lahat ng kita mula sa trabaho – mga kita, mga tip, pagsasanay, mga 
pabaon, mga benepisyo, o iba pang mga kinita na nakuha ng sinuman sa buwan 
ng pag-uulat. Itala ang halaga bago ang mga buwis o mga pagbabawas (ang 
kabuuang halaga). Maglakip ng patunay. 
• Kabilang sa Kinita sa trabaho ngunit hindi limitado sa mga talon ng tseke, 

perang kinita, bayad sa bakasyon, mga bonus, pera mula sa sariling trabaho, 
pansamantalang trabaho o kita sa pagsasanay, kita sa renta, IHSS, atbp. 

• Kung may sariling trabaho, maaari kang makakuha ng 40% na pagbabawas 
para sa mga gastos nang walang patunay. Kung ang iyong mga gastos ay mas 
mataas at nais mong ipahayag ang aktwal na mga gastos, itala ang lahat ng 
mga gastos ng negosyo sa isang nakahiwalay na papel. Maglakip ng patunay 
kung gagamitin ang mga aktwal na gastos. 

 
Kailangan naming malaman kung sa tingin mo ay magpapatuloy ang kita o kung 
alam mo na ito ay magbabago.  Kung ang iyong kita ay mananatiling pareho, 
gagamitin namin ang halaga na iyong iniulat bilang iyong kita para sa susunod na 6 
na buwan.  Kung alam mo na magbabago ang iyong kita, sabihin sa amin kung 
bakit, magkano at kailan ito magbabago.  Kung hindi ka sigurado, maaari mo ring 
iulat ang pagbabago kapag ito ay nangyari na.  Halimbawa, kung ikaw ay inalok ng 
isang trabaho at alam mo ang iyong sasahurin bawat oras at iskedyul, dapat mo 
itong iulat kahit na hindi ka pa nagsisimulang magtrabaho o hindi pa binabayaran.  
Gayundin, kung ikaw ay nagtatrabaho na matatawagan sa anumang oras o may 
iskedyul na madalas nagbabago, isulat ang impormasyong ito sa iyong 
pormularyong SAR 7. 

 
Kabilang sa patunay ng kita ngunit hindi limitado sa:  mga talon ng tseke, mga 
kopya ng tseke, o mga pahayag mula sa may patrabaho, atbp. o mga pahayag sa 
buwis para sa sariling trabaho. 

 
Iba Pang Kita (Tanong 10) 
Itala ang lahat ng iba pang kita mula sa anumang iba pang mapagkukunan.  
Maglakip ng patunay. 
• Kasama sa Kita ng May Kapansanan o Pagreretiro ang SSI, Seguro 

Sosyal, mga pagbabayad sa may kapansanan/pagreretiro ng Beterano, 
kabayaran sa manggagawa o anumang iba pang mga pagbabayad sa may 
kapansanan/pagreretiro. 

• Mga Benepisyo sa Kawalan ng Trabaho 
• Iba pa:  mga panalo sa lottery; seguro o legal na pakikipag-ayos; mga regalo 

o mga pautang; tulong sa renta; libreng pabahay/mga utilidad/damit/pagkain 
(o kung may isang taong nagbayad ng lahat ng mga gastos na ito para sa 
iyo); o anumang bagay. 
 

Itala (1) kung sino ang kumita, (2) kung saan nagmula ang kinitang pera, at (3) ang 
halaga ng nakuha nila.  Sabihin sa amin kung sa tingin mo ay magpapatuloy ang 
kita o alam mong ito ay magbabago. Kung alam mong ito ay magbabago, sabihin 
sa amin kung kailan ito magbabago at kung magkano. 

 
Patunay ng iba pang uri ng mga kita kabilang ngunit hindi limitado sa:  mga talon 
ng tseke, mga kopya ng tseke, liham ng pagkakaloob mula sa ahensiyang 
pinagmulan ng nakuha mong pera, atbp. 

 
Anumang iba pang mga pagbabago (Tanong 11) 
Itala ang iba pang mga bagay na maaaring magbago sa iyong pagiging karapat-
dapat o halaga ng iyong mga benepisyo. Ang mga halimbawa ng mga pagbabago 
na kailangan mong iulat ay nakalista sa SAR7.

 
TINGNAN ANG KABILANG BAHAGI PARA SA KARAGDAGANG IMPORMASYON 

SAR 7A (10/12) TAGALOG REQUIRED FORM – SUBSTITUTES PERMITTED



 
 
SINO ANG DAPAT NA PUMIRMA NG SAR 7? 
• Para sa Salaping Tulong:  Ikaw at ang iyong asawang may tulong, nakarehistrong 

kapareha sa tahanan, at iba pang magulang ng (mga) anak na may tulong, kung nakatira sa 
iyong tahanan. 

• Para sa CalFresh: Ang pinuno ng sambahayan, pinahintulutang kinatawan, o responsableng 
miyembro ng sambahayan. 

• At para sa Pareho:  Ang ibang taong tumulong na punan ang ulat, isang tagapagsalin o ang 
saksi sa iyong pagmarka. 
 

ANG IBIG NAMING SABIHIN KAPAG SINABI NAMIN NA 
 
MASIKAP NA HUMAHANAP NG PARAAN UPANG IPATUPAD ANG PAG-ARESTO UKOL SA 
ISANG KRIMEN: May pinalabas na pag-aresto para sa isang tao kaugnay ng isang mabigat na 
kasalanan, at ang nagpapatupad ng batas ay nagsisikap na isagawa ang pag-aresto. Para sa 
labas ng estado/county, ito ay nangangahulugan na sinusubukan nilang ibalik ka sa o dalhin ka 
pabalik sa ibang estado/county. 
 
SALAPING TULONG (CASH AID):  CalWORKs [Programang Pagkakataon sa Trabaho at 
Pananagutan sa mga Bata ng California (California Work Opportunity and Responsibility to 
Kids)], Salaping Tulong sa Nanganganlong [Refugee Cash Assistance (RCA)], Programang 
Tulong sa Ilegal na Pangangalakal ng Tao at Krimen [Trafficking and Crime Assistance Program 
(TCVAP)], at Salaping Tulong sa Kagipitan [Emergency Cash Assistance (ECA)]. 
 
PAGBABAYAD NG SUPORTA SA BATA:  Ang pagbabayad na kailangan mong gawin sa isang 
tao para sa iyong anak o anak ng asawa.  Isama ang mga pagbabayad na ginawa ng isang 
amain/tiyahin na naninirahan sa iyong tahanan. 
 
KUMPLETONG SAR 7:  Ang SAR ay “kumpleto” lamang kapag: 
• Ang lahat ng OO/HINDI na mga katanungan ay nasagot, at  
• Ang lahat ng mga impormasyon ay napunan, at 
• Ang lahat ng katibayan ay nailakip kapag hiniling ito ng pormularyo, at 
• Ang lahat ng mga kinakailangang pirma ay nasa pormularyo, at 
• Ang pormularyo ay napirmahan at napetsahan pagkatapos ng huling araw ng buwan ng ulat. 

 
KINOKONTROL NA SANGKAP (CONTROLLED SUBSTANCE):  Anumang bawal na gamot na 
hinihigpitan ng pederal o batas ng estado, kabilang ang ngunit hindi limitado sa, narkotiko, 
stimulants, depressants, hallucinogens at marihuwana. 
 
MABIGAT NA KASALANAN KAUGNAY NG BAWAL NA GAMOT: 
Ang mabigat na kasalanan kaugnay ng bawal na gamot ay nangangahulugan ng isang kahatulan 
para sa pag-aari, paggamit, pagmamanupaktura, pamamahagi ng isang kinokontrol na (mga) 
sangkap. 
 
TUMATAKAS: 
“Tumatakas” ay nangangahulugan na ang nagpapatupad ng batas ay masigasig na naghahanap 
sa tao upang ipatupad ang isang pinalabas na pag-aresto kaugnay ng isang mabigat na 
kasalanan. 
 
KABUUANG HALAGA:  Ang halaga ng iyong talon ng tseke o iba pang mga tseke (Mga 
benepisyo sa kawalan ng trabaho, pagreretiro, atbp.), bago kunin ang mga pagbabawas para sa 
buwis, seguro sosyal, atbp. 
 
PAGLABAG NG PROBASYON O PAROL:  Napatunayan ng hukuman na ikaw ay lumabag sa 
mga tuntunin ng iyong probasyon o parol.  Ang orihinal na krimen na kung saan ang probasyon o 
parol ay naipataw ay maaaring sa isang mabigat na kasalanan o maliit na kasalanan. 
 
BUWAN NG PAG-UULAT:  Ang buwan na makikita sa itaas ng SAR 7.  Iulat ang lahat ng kinita 
at anumang pagbabago na naganap sa buwang ito.  
 
BUWAN NG PAGSUSUMITE:  Ang buwan na iyong pinirmahan at pinetsahan ang ulat at 
pagbibigay nito. Ang buwan ng pagsusumite ay makikita sa itaas ng SAR 7, sa ilalim ng titulong 
“Ulat ng Katayuan sa Pagiging Karapat-Dapat.” 
 
SEKSIYON NG SERTIPIKASYON 
• Kailangan mong pirmahan ang SAR 7 “sa ilalim ng parusa ng pagsisinungaling.”  

Nangangahulugan ito na sumusumpa ka (pangako) na ang mga katotohanan na iyong 
ibinigay sa amin ay totoo, tama at kumpleto. 

• Ang pagsisinungaling ay isang krimen – Nangangahulugan ito na sumumpa ka (nangako) na 
magsasabi ng totoo at pagkatapos ay hindi ka naging tapat. 

 
 
 
 
 
 
 
 
 
 
 
 
 
 

 

 
TANDAAN: 
• Ang ulat ay nakatakda sa ika-5 ng buwan ng pagsusumite.  Sikapin itong 

isumite sa oras upang maiwasan ang mga problema sa iyong mga 
benepisyo. 

• Kung ang iyong ulat ay nahuli (pagkatapos ng ika-11 ng buwan ng 
pagsusumite), hindi kumpleto o hindi naibigay, ang iyong mga benepisyo 
ay maaaring mahuli, magbago o mahinto. 

• Kung natanggap ng County ang iyong ulat na huli na sa buwan upang 
bawasan ang iyong mga benepisyo batay sa iyong naiulat, maaari kang 
singilin sa labis na kabayaran at kailangan itong bayaran pabalik. 

• Kung hindi kumpleto ang iyong ulat ng ibinigay mo ito, hihilingan kang 
kumpletuhin ang mga tanong na hindi mo nasagot at/o magbigay ng 
patunay na hinihingi ng ulat.  Ang iyong mga benepisyo ay maaaring 
mahuli.  

• Kung pinirmahan mo at pinetsahan ang iyong ulat bago sa unang araw ng 
buwan ng pagsusumite, hihilingan kang muling pirmahan at petsahan ito. 

• Kung hindi ka sigurado kung paano mag-uulat, ano ang iuulat, o anong 
patunay ang kailangang mong ipadala, magtanong sa county. 

• Kung huminto ang iyong salaping tulong, maaari ka pa ring maging 
karapat-dapat para sa mga benepisyong CalFresh kahit na ikaw ay 
nagtatrabaho na ngayon. 

• Kung huminto ang iyong salaping tulong, maaari ka pa ring maging 
karapat-dapat para sa walang-gastos o mababang-gastos na kasaklawang 
pangkalusugan sa ilalim ng Medi-Cal. 

 
PANDARAYA SA KAWANGGAWA (WELFARE FRAUD): 
• Pandaraya sa kawanggawa ay kapag nabigo kang mag-ulat ng 

impormasyon, o sinadyang mag-ulat ng maling impormasyon upang 
subukang makakuha nang higit pang mga benepisyo. 

• Ang pandaraya ay isang krimen. 
 
MGA PARUSA PARA SA PANDARAYA SA SALAPING TULONG NA 
KAWANGGAWA:  Kung ikaw ay nahatulan ng pandaraya o kung inalisan ka 
ng karapatan dahil sa sinadyang (sa layunin) hindi iulat nang tama ang iyong 
impormasyon sa pagiging karapat-dapat, maaari mawala ang iyong bahagi sa 
salaping tulong.  Gaano katagal mawawala sa iyo ang mga ito ay depende sa 
kung ano ang krimeng iyon at kung ikaw ay nakagawa na noon ng pandaraya. 
Maaari ka ring magbayad ng multa nang hanggang sa $10,000 at/o 
mabilanggo nang hanggang 3 taon. 
 
Ang iyong salaping tulong ay maaaring ihinto: 
• Para sa hindi pag-uulat ng lahat ng katotohanan o sa pagbibigay ng maling 

patotoo:  6 na buwan para sa unang pagkakataon, 12 buwan para sa 
ikalawang pagkakataon, o panghabang panahon para sa ikatlo. 

• Para sa pagbibigay nang higit sa isang aplikasyon upang makakuha ng 
tulong para sa parehong miyembro ng pamilya sa magkaibang kaso sa 
parehong panahon: 2 taon para sa unang paglabag, 4 na taon para sa 
ikalawa, at panghabang panahon para sa ikatlo. 

• Para sa paghatol ng isang mabigat na kasalanan ng pandaraya sa 
kawanggawa:  2 taon para sa mga sobrang benepisyo na mababa sa 
$2,000: 5 taon para sa halagang $2,000 hanggang $4,000; at panghabang 
panahon para sa halagang $5,000 o higit pa. 

• Panghabang panahon:  para sa pagbibigay sa county ng maling patunay 
ng tinitirahan upang makakuha ng tulong sa dalawa o higit pang county o 
estado sa parehong panahon: sinasadyang (sa layunin) pagbibigay sa 
county ng maling patunay para sa isang batang hindi karapat-dapat o isang 
batang hindi umiiral; pagkuha ng mga benepisyong salapi na higit sa 
$10,000 sa pamamagitan ng pandaraya; pagkakaroon ng ikatlong paghatol 
para sa pandaraya sa isang hukuman o isang administratibong pagdinig. 

 
MGA PARUSA PARA SA PANDARAYA SA CalFresh: 
Kung ikaw ay nahatulan ng pandaraya o kung inalisan ka ng karapatan dahil 
sa sinadyang (sa layunin) hindi iulat nang tama ang iyong impormasyon sa 
pagiging karapat-dapat, ang iyong CalFresh ay maaaring itigil ng 12 buwan sa 
unang paglabag, 24 na buwan sa ikalawa, at panghabang panahon para sa 
ikatlo. Maaari kang magmulta nang hanggang sa $250,000 at/o mabilanggo 
nang hanggang 20 taon. 
 
Ang iyong CalFresh ay maaaring itigil kung ikaw ay napatunayang may 
kasalanan sa alinmang hukuman ng batas o administratibong pagdinig 
dahil: 
• Ipinagpalit mo o naibenta ang mga benepisyong CalFresh para sa mga 

baril, bala o eksplosibo.  Ang iyong mga benepisyong CalFresh ay 
maaaring itigil ng panghabang panahon para sa unang paglabag. 

• Ipinagpalit mo o naibenta ang mga benepisyong CalFresh para sa mga 
kinokontrol na sangkap. Ang iyong mga benepisyong CalFresh ay 
maaaring itigil ng 24 na buwan para sa unang paglabag at panghabang 
panahon para sa ikalawa. 

• Ipinagpalit mo o naibenta ang mga benepisyong CalFresh na 
nagkakahalaga ng $5000 o higit pa.  Ang iyong mga benepisyo CalFresh 
ay maaaring itigil ng panghabang panahon. 

• Nagbigay ka sa county ng maling impormasyon ng pagkakakilanlan o 
tirahan, upang subukang makakuha ng mga benepisyong CalFresh nang 
higit sa isang kaso sa parehong panahon.  Ang iyong mga benepisyong 
CalFresh ay maaaring itigil ng 10 taon.

